
«ՍՊԱՅԿԱ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ՆԵՐԴՐՈՒՄԱՅԻՆ ԾՐԱԳՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1. ՀՀ ֆինանսների նախարարություն

	12-09-2023թ.

	
	N 01/2-1/17619-2023

	1․ Ընկերության կողմից ներկայացված հայտում ներառված՝ G46.31.1 և F43․99․9 տնտեսական գործունեության տեսակների դասակարգչի ծածկագրերը չեն համապատասխանում 2015 թվականի սեպտեմբերի 17-ի թիվ 1118-Ն որոշմամբ (այսուհետ՝ Որոշում) նախատեսած՝ գերակա ոլորտներին: Ընդ որում, հայտում ներկայացված մյուս՝ H49.41.4 ծածկագիրը, որը համարվում է գերակա ոլորտում իրականացվող գործունեություն, առնչություն չունի Ընկերության կողմից իրականացվող ներդրումային ծրագրի շրջանակներում ներմուծվող ապրանքների հետ:
Վերոնշյալի կապակցությամբ, գտնում ենք, որ արտոնությունների տրամադրման համար անհրաժեշտ է, որպեսզի գործունեության ոլորտները համապատասխանեն սահմանված գերակա ոլորտներին, իսկ ներմուծվող ապրանքները համապատասխանեն այդ ոլորտներում իրականացվող գործունեությանը։
Հաշվի առնելով վերոնշյալը՝ նախագծի ընդունումը համարում ենք ոչ նպատակահարմար:

	Ընդունվել է։ Դասակարգիչը ճշգրտվել է։

	[bookmark: _Hlk69199583]2. ՀՀ պետական եկամուտների կոմիտե

	 11-09-2023թ. 

	
	 N 01/3-2/55181-2023

	1․ «Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես ներմուծման մաքսատուրքից ազատելու արտոնության կիրառման համար «ՍՊԱՅԿԱ» սահմանափակ պատասխանատվությամբ ընկերության կողմից ներկայացված հայտը բավարարելու և արտոնությունը կիրառելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ գրությամբ ներկայացված ցանկում նշված ապրանքների վերաբերյալ տեղեկությունները բավարար չեն ըստ ԵՏՄ ԱՏԳ ԱԱ դասակարգման ճշգրտության վերաբերյալ դիրքորոշում ներկայացնելու համար:
Հայտնում ենք նաև, որ «ՍՊԱՅԿԱ» սահմանափակ պատասխանատվությամբ ընկերությունը (ՀՎՀՀ 02228898, գրանցված 16.04.2001թ․-ին) գործում է հարկման ընդհանուր համակարգում, ըստ ներկայացրած վերջին՝ 2023թ․-ի հուլիս ամսվա եկամտային հարկի և սոցիալական վճարի ամսական հաշվարկի ունի 1694 հարկման բազա ունեցող վարձու աշխատողներ, որոնց միջին հարկման բազան կազմում է 284,408 դրամ: Ընկերության 2021 թվականի հարկման բազա ունեցող վարձու աշխատողների միջին ամսական թվաքանակը կազմել է 1839, իսկ միջին հարկման բազան` 230,033 դրամ, 2022 թվականի հարկման բազա ունեցող վարձու աշխատողների միջին ամսական թվաքանակը կազմել է 1895, իսկ միջին հարկման բազան` 253,390 դրամ:
	Ինչ վերաբերվում է ընկերության շրջանառությունից ստացված տարեկան հասույթներին, ապա այս առումով հարկ է նկատի ունենալ, որ ընկերության կողմից իրացման վերաբերյալ դիմումին կից ներկայացված տեղեկատվությունը չի համընկնում հարկային մարմնի տեղեկատվական բազայում առկա տվյալների հետ, ուստի տեղեկատվությունը հանդիսանում է հարկային գաղտնիք և ենթակա չէ տրամադրման:
Հայտնում ենք նաև, որ ընկերությունը 05.09.2023թ․ դրությամբ ունի հարկային մարմնի կողմից վերահսկվող եկամուտների գծով պարտավորություն:
	 Ընդունվել է։







	3․ ՀՀ արդարադատության նախարարություն
	07-09-2023թ․

	
	N /27.0.01/40142-2023

	1․ «Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես ներմուծման մաքսատուրքից ազատելու արտոնության կիրառման համար «ՍՊԱՅԿԱ» սահմանափակ պատասխանատվությամբ ընկերության կողմից ներկայացված հայտը բավարարելու և արտոնությունը կիրառելու մասին» Հայաստանի Հանրապետության կառավարության որոշման նախագծով հաստատվող հավելվածի «ԸՆԴԱՄԵՆԸ» պարբերությունում անհրաժեշտ է լրացնել պահանջվող տվյալները:  

